
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի
 N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը.
    ՀՀ  արտաքին գործերի նախարարությունը 19.02.2025 թ. N 1107/9129-25 գրությամբ տեղեկացրել է, որ ՅՈՒՆԵՍԿՕ-ի Մասնակցության ծրագրերի (Participation Programme) 2024-2025 թթ. շրջափուլի համար ՀՀ ԳԱԱ «Վ. Հ. Համբարձումյանի անվան Բյուրականի աստղադիտարան» ՊՈԱԿ-ի կողմից ներկայացված դրամաշնորհային հայտի ֆինանսավորման գումարը 20,000.0 ԱՄՆ դոլար է և 2024 թվականի հոկտեմբերի 24-ին փոխանցվել է ՀՀ ֆինանսների նախարարության համապատասխան գանձապետական հաշվին (բանկային փոխանցման վերաբերյալ պաշտոնական փաստաթուղթը կցվում է): 
 ««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է նրանով, որ «Մերձավոր Արևելքի աստղագիտական ժառանգություն 2» խորագրով միջազգային համաժողով կազմակերպելու նպատակով ՅՈՒՆԵՍԿՕ-ի կողմից փոխանցված 20,000.0 ԱՄՆ դոլարը (բացվածքը կցվում է) սահմանված կարգով փոխանցվի ծրագրի շահառուին:

2. Առաջարկվող կարգավորման բնույթը
Նախագծի նպատակն է` ՀՀ 2025թ. պետական բյուջեում արտացոլել նշված եկամուտները (պաշտոնական դրամաշնորհը), դրանց հաշվին իրականացվելիք միջոցառումները (ծախսերը), ապահովել ԿԳՄՍ նախարարության կողմից նշված գումարի ընդունումը՝ ըստ սահմանված կարգի, ինչպես նաև դրա փոխանցումը ծրագրի շահառուներին՝ «Մերձավոր Արևելքի աստղագիտական ժառանգություն 2» խորագրով միջազգային համաժողովը պատշաճ մակարդակով կազմակերպելու և համապատասխան գիտական արդյունք ապահովելու համար:
Վերոնշյալ գործընթացն ապահովելու նպատակով Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» օրենքում, ՀՀ կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ ու լրացումներ և ՀՀ պետական բյուջեի եկամուտներն ու ծախսերն ավելացնել 7,693.6 հազար դրամով: 

3. ՀՀ կառավարության որոշման նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից: 

4. Ակնկալվող արդյունքը
Նախագծի ընդունումը հնարավորություն կտա ՀՀ ԳԱԱ «Վ․ Հ․ Համբարձումյանի անվան Բյուրականի աստղադիտարան» ՊՈԱԿ-ի կողմից կազմակերպել «Մերձավոր Արևելքի աստղագիտական ժառանգություն 2» խորագրով միջազգային համաժողով: Այն հնարավորություն կտա միջազգային հերթական կարևորագույն գիտաժողովի անցկացման, գիտության տվյալ ուղղությամբ բազմաթիվ զեկուցումների, քննարկումների, ինչպես նաև կնպաստի Հայաստանում և արտերկրում   աստղագիտական ժառանգության ուսումնասիրմանը, մշակութային ժառանգության պահպանման գործում մասնագիտացված օտարերկրյա կազմակերպությունների և կառույցների հետ գիտական համագործակցության ամրապնդմանը:  

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
Նախագծի ընդունմամբ ՀՀ պետական բյուջեի եկամուտները և ծախսերը կավելանան 7,693.6  հազար դրամով: 

6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտությունը բացակայում է: 

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Կառավարության 2021-2026 թթ․ ծրագրի «Արտաքին գործերի նախարարություն» բաժնի «13.2 Համագործակցության ամրապնդում ՅՈՒՆԵՍԿՕ-ի հետ, կազմակերպության տարբեր մարմիններում Հայաստանի ներգրավվածության ակտիվացում» կետից (համակատարող՝ Կրթության, գիտության, մշակույթի և սպորտի նախարարություն):  
